
Ó bhí tús théarma a shainordaithe ann, tá tús áite tugtha do thosaíochtaí sóisialta ag Coimisiún Juncker ina chuid oibre, idir 
bhunú Cholún Eorpach na gCeart Sóisialta agus phríomhshruthú tosaíochtaí sóisialta i ngach aon bheart. Tá dul chun cinn nach 
beag déanta againn: tá 12.6 post cruthaithe ó bhí tús théarma Choimisiún Juncker ann, tá an dífhostaíocht ar an leibhéal is 
ísle dá raibh sí riamh ó tosaíodh ar na taifid in 2000 agus tá thart ar 240 milliún duine ag obair, rud a chiallaíonn nach raibh 
an leibhéal fostaíochta chomh hard céanna riamh leis an leibhéal atá inniu ann.

GHNÍOMHAIGH COIMISIÚN JUNCKER I RÉIMSÍ ÉAGSÚLA

Na comhluachanna 
a dhaingniú: Colún Eorpach 

na gCeart Sóisialta

Na tosaíochtaí 
sóisialta 
a phríomhshruthú

Rialacha córa agus 
infheidhmithe don 
tsoghluaisteacht 
saothair

An reachtaíocht 
shóisialta 
a athnuachan agus 
a nuachóiriú

Infheistíocht 
a dhéanamh 
san aos óg agus 
i scileanna

An t-idirphlé sóisialta 
a athsheoladh

“Fúinne atá sé a chinntiú go mbeidh rian an Mhúnla Shóisialta Eorpaigh le feiceáil go soiléir 
ar gach a ndéanaimid. Óir is sciath chosanta í an Eoraip ag an uile dhuine againn a bhfuil an 
mhór-roinn iontach seo ina baile aige.”

An tUachtarán tofa ag an am, Jean-Claude Juncker, óráid os comhair 
Pharlaimint na hEorpa, 22 Deireadh Fómhair 2014

Gné shóisialta na hEorpa a neartú

I DTREO AONTAS NÍOS AONTAITHE, NÍOS LÁIDRE AGUS NÍOS DAONLATHAÍ

Bealtaine 
2019

 ▶ An Seimeastar Eorpach um chomhordú 
beartas, agus Scórchlár Sóisialta

 ▶ Plean Infheistíochta don Eoraip
 ▶ An tAontas Fuinnimh; an Margadh Aonair 
Digiteach; iompar; athbhreithniú ar an 
Treoir maidir le huisce óil

 ▶ Measúnú ar Thionchar Sóisialta an Chlár 
Choigeartaithe Eacnamaíoch don Ghréig

 ▶ Comhaontuithe trádála
 ▶ Tionscnaimh sláinte agus oideachais

 ▶ An Treoir maidir le Cothromaíocht Oibre is Saoil
 ▶ An Ionstraim Eorpach Inrochtaineachta
 ▶ Reachtaíocht na sláinte agus na sábháilteachta 
ag an obair a nuachóiriú agus an comhrac 
i gcoinne na hailse

 ▶ Moladh maidir le rochtain ar an gcosaint 
shóisialta

 ▶ Treoir maidir leis an Treoir i dtaca le hAm Oibre

 ▶ Athbhreithniú ar an Treoir maidir le hOibrithe a Phostú
 ▶ Comhordú na gcóras slándála sóisialta a nuachóiriú
 ▶ Togra maidir le hÚdarás Eorpach Saothair

 ▶ An Ráthaíocht don Aos Óg
 ▶ Clár Oibre Nua Scileanna don Eoraip
 ▶ Conairí Uas-scilithe
 ▶ ErasmusPro
 ▶ An Cór Dlúthpháirtíochta Eorpach, etc.
 ▶ Comhtháthú daoine atá dífhostaithe le 
fada sa mhargadh saothair

 ▶ Tús Nua leis an Dialóg Shóisialta
 ▶ Comhaontú ceathrúil (leis an gComhairle) 
chun tacú leis an idirphlé sóisialta ar gach 
leibhéal

https://twitter.com/hashtag/euroad2sibiu


TOSAÍOCHTAÍ SÓISIALTA A CHUR I GCROÍLÁR CHLÁR OIBRE AN AONTAIS EORPAIGH

D’fhógair an tUachtarán Juncker bunú Cholún Eorpach na gCeart Sóisialta 
ina Aitheasc ar Staid an Aontais i mí Mheán Fómhair 2015. Is é an aidhm atá 
leis an gColún cearta nua, is éifeachtaí a bhaint amach do shaoránaigh. 
Tá 20 prionsabal agus ceart ann, ar prionsabail agus cearta fíor-riachtanacha 
iad i gcomhthéacs dhálaí sóisialta an lae inniu agus na ndálaí sóisialta a bheidh 
ann amach anseo.

Ba é an Pharlaimint, Comhairle an Aontais Eorpaigh agus an Coimisiún 
a d’fhógair Colún Eorpach na gCeart Sóisialta ag an gCruinniú Mullaigh 
Sóisialta do Phoist Chóra agus d’Fhás an 17 Samhain 2017 in Göteborg. Ba 
é an chéad chruinniú le fiche bliain é nár dhírigh ceannairí AE ar aon 
ní eile ach amháin ar shaincheisteanna sóisialta lena linn. Ba iad an 
Coimisiún Eorpach agus Rialtas na Sualainne a chomheagraigh le chéile é.

Le cinntiú go mbainfear aidhmeanna an Cholúin amach ó thaobh na praitice 
de, tá roinnt tionscnaimh reachtacha agus neamhreachtacha glactha ag an 
gCoimisiún ina bhfuil inniúlacht dhlíthiúil ag an Aontas Eorpach gníomhaíocht 
a dhéanamh. Tá Scórchlár Sóisialta  forbartha aige chun faireachán a dhéanamh ar dhul chun cinn na mBallstát i ndáil leis na 
príomhtháscairí fostaíochta agus sóisialta. Ba cheart go gcuideodh an iarracht seo le “rátáil shóisialta AAA” a bhaint amach 
don Eoraip.

Chomh maith le fógairt Cholún Eorpach na gCeart Sóisialta, comhaontaíodh 24 ghníomh dlí a mhol an Coimisiún sa réimse 
sóisialta. Thángthas ar mhargadh sealadach maidir le comhordú na gcóras slándála sóisialta, nár mhór do na comhreachtóirí 
é a dheimhniú. An dá thogra eile atá fós ann, tá siad sin nasctha leis an bplé is leithne ar an gcéad bhuiséad fadtéarmach AE 
eile don tréimhse 2021-2027, agus déanfar cinneadh maidir leo sa chomhthéacs sin.

AN REACHTAÍOCHT SHÓISIALTA A ATHNUACHAN AGUS A NUACHÓIRIÚ

Tá roinnt nuashonruithe agus comhlánuithe molta ag an gCoimisiún ar reachtaíocht an Aontais Eorpaigh chun na dlíthe 
sóisialta a chur i gcomhréir le riachtanais shaol oibre an lae inniu agus riachtanais shochaithe an lae inniu.

Mar shampla, mhol an Coimisiún tionscnamh chun cothromaíocht is fearr a bhaint amach do thuismitheoirí atá ag obair 
agus do chúramóirí ina saol gairmiúil agus ina saol príobháideach. Leis na rialacha nua seo, a bhfuil coinne lena dteacht 
i bhfeidhm sna míonna beaga amach romhainn, tabharfar a thuilleadh ceart d’aithreacha agus tabharfar isteach cearta nua 
do chúramóirí:

10 lá
saoire atharthachta

ar a laghad, do gach athair atá ag 
obair, timpeall an ama a thagann 

a pháiste ar an saol

4 mhí
saoire 

thuismitheoireachta
ar a laghad, do gach tuismitheoir, 

ar neamh-inaistrithe idir 
tuismitheoirí dhá mhí díobh sin

féadfaidh tuismitheoirí saoire 
thuismitheoireachta 

a thógáil i bhfoirm 
sholúbtha

5 lá saoire 
do chúramóirí (ar a laghad) 
in aghaidh na bliana do gach oibrí

Sa saol oibre atá anois ann, tá níos mó agus níos mó oibrithe a bhfuil conarthaí neamhghnácha acu. Chun a chinntiú go 
bhfuil trédhearcacht agus tuarthacht leordhóthanach ag na hoibrithe seo maidir lena ndálaí oibre, chomhaontaigh 
Parlaimint na hEorpa agus an Chomhairle ar an togra ón gCoimisiún maidir le trédhearcacht agus tuarthacht dálaí oibre 
a fheabhsú. Dírítear freisin ar shaincheist na rochtana ar an gcosaint shóisialta do na hoibrithe siúd a bhfuil conarthaí 
neamhghnácha acu, chomh maith leo siúd atá féinfhostaithe. Cuireadh síos tionscnaimh iomadúla reachtacha eile 
chun nuachóiriú a dhéanamh ar chreat dlíthiúil an Aontais Eorpaigh um shláinte agus sábháilteacht cheirde ag an obair.

Mar shampla, mhol an Coimisiún srian a chur leis an nochtadh do cheimiceáin áirithe is cúis le hailse sa láthair oibre. Go dtí 
seo, tá trí shraith nua agus/nó níos déine de theorainneacha nochta tugtha isteach, rud a thabharfaidh níos mó ná 100 000 
duine ón mbás le linn na gcéad 50 bliain eile. I mí Bealtaine 2016 a cuireadh an chéad nuashonrú i láthair, agus tháinig tograí 
ina dhiaidh sin i mí Eanáir 2017 agus i mí Aibreáin 2018. Ó bhí mí Eanáir 2019 ann, tá na trí nuashonrú uile comhaontaithe.



Is éard atá sa Ráthaíocht don Aos Óg gealltanas lena chinntiú go 
bhfaighidh gach duine óg faoi bhun 25 bliana d’aois tairiscint mhaith 
fostaíochta, oideachas leanúnach, printíseacht nó cúrsa oiliúna laistigh de 
thréimhse ceithre mhí tar éis a dhífhostaithe nó tar éis dó an t-oideachas 
foirmiúil a fhágáil. Ghlac níos mó ná 14 mhilliún duine óg páirt sa scéim.

Le linn na Seachtaine Eorpaí um Scileanna Gairmiúla, is éard is aidhm 
leis an gCoimisiún an gairmoideachas agus an ghairmoiliúint a nuachóiriú 
agus a chur chun cinn. Tar éis ar baineadh amach trí an gclár Erasmus+, chuireamar ErasmusPro ar bun, tionscnamh den 
chineál céanna, ach é dírithe ar phrintísigh. Ó bhí 2017 ann, féadfaidh printísigh óga socrúchán oibre fada a dhéanamh 
(6 go 12 mhí) ar an gcoigríoch.

Sheol an Coimisiún an Cór Dlúthpháirtíochta Eorpach chun idir dheiseanna saorálaíochta agus deiseanna gairmiúla 
a thabhairt d’Eorpaigh óga agus tá níos mó ná 124 000 duine cláraithe leis. Ó uair a sheolta, tá breis is 14 250 duine óg ag 
glacadh páirt i dtionscadal dlúthpháirtíochta.

Tá ag éirí go maith leis na tionscadail sin. Ó bhí 2013 ann, tá laghdú 2.4 milliún ar an líon daoine óga atá dífhostaithe 
agus laghdú 1.9 milliún ar an líon daoine óga nach bhfuil fostaithe ná ag gabháil don oideachas nó don oiliúint. 
Is tapúla mar a d’ísligh an ráta dífhostaíochta i measc na hóige ná mar a d’ísligh an ráta dífhostaíochta iomlán, ó 21.5 % i mí 
na Samhna 2014 go dtí 14.5 % i mí an Mhárta 2019.

Gheobhaidh oibrithe ar postú an pá céanna as an obair chéanna a dhéanamh san áit oibre chéanna.

Comhordú is fearr idir córais slándála sóisialta, trí nasc is dlúithe a bhunú idir an áit a n-íoctar ranníocaíochtaí sóisialta 
agus an áit a bhfaightear iad. Cumhdaítear le rialacha an Aontais Eorpaigh freisin gnéithe nár cumhdaíodh cheana, 
amhail cúram fadtéarmach. Rinne an Coimisiún togra chuige sin i mí na Nollag 2016, a ndearnadh socrú sealadach 
ina leith i mí an Mhárta 2019, ach níl an socrú sin formhuinithe ag Parlaimint na hEorpa ná an ag an gComhairle go 
fóill.

Rochtain a éascú do dhaoine aonair agus d’fhostóirí ar fhaisnéis, tacú le comhoibriú idir na Ballstáit i bhforfheidhmiú 
trasteorann rialacha an Aontais Eorpaigh agus idirghabháil a dhéanamh i ndíospóidí trasteorann a bhaineann le 
soghluaisteacht an luchta saothair, a bhuí leis an Údarás Eorpach Saothair. D’fhógair an tUachtarán Juncker bunú an 
Údaráis seo ina Aitheasc ar Staid an Aontais i mí Mheán Fómhair 2017, chuir an Coimisiún tionscnamh i láthair i mí 
an Mhárta 2018 agus thángthas ar chomhaontú i mí Feabhra 2019 gan aon mhoill.

SOGHLUAISTEACHT CHÓIR AN LUCHTA SAOTHAIR A CHINNTIÚ

Ceann de na saoirsí is mó meas san Aontas is ea an tsaorghluaiseacht: tacaíonn níos mó ná 8 nEorpach as 10 le saorghluaiseacht 
saoránach agus leis an bhféidearthacht atá ann cónaí a dhéanamh, obair a dhéanamh, staidéar a dhéanamh agus gnó 
a dhéanamh aon áit san Aontas Eorpach. Tá roinnt tograí curtha síos ag an gCoimisiún lena n-éascófar soghluaisteacht an 
luchta saothair agus lena gcinnteofar go bhfeidhmeofar ar bhealach cothrom í. Beidh na buntáistí seo, mar shampla, ag baint 
leis na rialacha nua:

laghdú 2.4 milliún ar 
líon na ndaoine óga atá 
dífhostaithe san Aontas 
Eorpach

laghdú 1.9 milliún 
ar líon na ndaoine óga 
nach bhfuil fostaithe 
ná ag gabháil don 
oideachas nó don 
oiliúint (NEETs)

tá breis is 14,250 
duine óg de bhunadh 
na hEorpa ag glacadh 
páirt i dtionscadal 
de chuid an Chóir 
Dlúthpháirtíochta 
Eorpaigh

INFHEISTÍOCHT A DHÉANAMH SAN AOS ÓG AGUS I SCILEANNA

Is é Ciste Sóisialta na hEorpa an príomh-mhodh atá ag an Aontas Eorpach infheistíocht a dhéanamh i ndaoine agus 
cinntítear leis go bhfuil na scileanna cearta acu le déileáil leis na dúshláin agus na hathruithe atá rompu sa mhargadh 
saothair. Ar fhostaíocht na n-óg go háirithe atá sé dírithe.

Is ríthábhachtach an rud é infheistíocht a dhéanamh i muintir na hEorpa agus sna scileanna atá acu, go háirithe ó thaobh 
an aosa óig de, ionas gur geilleagair agus sochaithe is comhtháite agus is iomaíche a bheidh i ngeilleagair agus sochaithe 
na hEorpa, chomh maith le bheith níos athléimní i bhfianaise athruithe sa saol oibre. Tá tús áite tugtha ag an gCoimisiún 
do mhaoiniú an Aontais Eorpaigh agus tá sé treisithe aige agus tá roinnt tionscnamh forbartha aige freisin chun forbairt 
a dhéanamh ar scileanna daoine óga.

14 mhilliún duine óg
- an líon daoine óga a ghlac 
páirt sa scéim Ráthaíochta 
don Aos Óg



AN TIDIRPHLÉ SÓISIALTA A ATHSHEOLADH

Sheol an Coimisiún “Tús Nua don Idirphlé Sóisialta” i mí an Mhárta 2015 chun ról na gcomhpháirtithe sóisialta a neartú. I mí 
an Mheithimh 2016 a síníodh comhaontú ceathrúil, lenar athdhearbhaíodh ról bunúsach an idirphlé shóisialta Eorpaigh 
mar chomhpháirt nach beag de phróiseas ceaptha beartas fostaíochta agus sóisialta an Aontais Eorpaigh. Bhí dlúthbhaint 
ag na comhpháirtithe sóisialta le próiseas ceaptha beartas an Choimisiúin seo go dtí seo, go háirithe ó thaobh na hoibre 
a rinneadh faoi Cholún Eorpach na gCeart Sóisialta agus i gcomhthéacs an tSeimeastair Eorpaigh um chomhordú an bheartais 
eacnamaíoch.

TOSAÍOCHTAÍ SÓISIALTA A PHRÍOMHSHRUTHÚ I NGACH AON RÉIMSE BEARTAS

Baineann tosaíochtaí sóisialta na hEorpa leis na réimsí beartas uile. Tá na ceisteanna sóisialta tugtha ar comhchéim leis na 
ceisteanna eacnamaíocha ag an gCoimisiún seo ina chuid príomhghníomhaíochtaí ar fad.

Plean Infheistíochta don Eoraip: 
Déantar foráil i bPlean Juncker, 
mar a thugtar air, maidir le 
hinfreastruchtúr agus trealamh 
sóisialta a mhaoiniú, chomh maith 
le hinfheistíochtaí straitéiseacha 
i bhfiontair shóisialta.

Cuideoidh an Coimisiún le 
leathanbhanda ardacmhainne 
a chur ar fáil go forleathan, agus 
díreoidh sé isteach ar scileanna 
digiteacha a fhorbairt.

An Eoraip ag Gluaiseacht: Leis an tionscnamh seo, cinnteofar dálaí cearta oibre 
san earnáil agus cuirfear feabhas ar an reachtaíocht maidir le cearta paisinéirí do 
dhaoine a bhfuil a soghluaisteacht laghdaithe.

Is tionscnamh nuálach de chuid an Choimisiúin é Faireachlann an 
Aontais Eorpaigh maidir le Bochtaineacht Fuinnimh chun cabhrú 
leis na Ballstáit ina gcuid iarrachtaí sa chomhrac i gcoinne na 
bochtaineachta fuinnimh. Feabhsófar leis an chaoi a dtomhaisfear 
agus a malartófar faisnéis agus dea-chleachtais maidir leis an 
mbochtaineacht fuinnimh agus feabhsófar an chaoi a ndéantar 
faireachán orthu freisin.

